PROGRAMA DE MELLORA DAS ESTRATEXIAS DE APRENDIZAXE 

1º ESO
Este programa parte da necesidade detectada no alumnado de 1º ESO, de axudarlles na organización e planificación do estudio, tanto na aula, como na casa.  Abordará polo tanto o traballo de estratexias metacognitivas que facilitarán ao alumnado o estudio.  Sabemos que estas estratexias nunha parte do alumnado se van adquirindo e utilizando de maneira progresiva a medida que avanza polo sistema educativo; outra parte do alumnado, especialmente o alumnado diagnosticado de TDAH, Asperger,..., non son quen de adquirir nin utilizar estas estratexias por si solos e necesitan un entrenamento para adquirilas e aprender a usalas.

O paso á Educación Secundaria Obrigatoria, supón para o alumnado un cambio importante á hora de organizar o seu estudio, tanto na aula como na casa: máis materias, máis profesores, metodoloxías diferentes entre os profesores, máis demanda de autonomía,...  Por iso, é importante que dedicamos un espazo na titoría a abordar estes aspectos.
OBXECTIVOS
Mellorar as estratexias que pon en marcha o alumnado á hora de afrontar a aprendizaxe tanto na aula como na casa.
DIRIXIDO A alumnado de 1º de ESO
DESENVOLVEMENTO: na hora de titoría

Pasarémoslle ao alumnado un cuestionario de hábitos de estudio, para facelos conscientes das súas dificultades.
CONTIDOS:  3 aspectos básicos a traballar:

a) A organización do estudio durante as clases

b) A organización do estudio na casa

c) Axudas concretas a alumnado con necesidades educativas específicas

Empezaremos polo apartados a) e c) simultaneamente; logo abordaremos o b), pero iremos lembrando sempre os a) e c).
 a) ORGANIZACIÓN DO ESTUDIO DURANTE AS CLASES

1. Utilizaremos a Asemblea de Clase para que o alumnado exprese as súas dificultades á hora de estudar.  Será unha Asemblea dirixida por nós, na que lanzaremos unha serie de preguntas para centrar o tema. Durante media hora escoitaremos o que teñen que dicir e logo preguntaremos que solucións se lle ocorren.  Tomaremos nota tanto das dificultades que atopan como das solucións. Quincenalmente, dedicaremos 10 minutos da titoría para preguntar como lles vai co estudio.
2. PAUTAS PARA MELLORAR O APROVEITAMENTO DAS CLASES

b) A ORGANIZACIÓN DO ESTUDO NA CASA.

Ademais, das pautas recollidas na cadro seguinte e que serán recordadas polas titoras, imos traballar un programa de técnicas de estudio.

c) AXUDAS CONCRETAS A ALUMNADO CON NECESIDADES EDUCATIVAS ESPECÍFICAS

Cada titora proporcionará estas axudas ao alumnado do seu grupo que o considere.

Sobre este alumnado que será obxecto de axudas concretas, deberá ser informada a familia e solicitar a súa colaboración, asinando un compromiso, onde se indica a que se compromete a titora, a que se compromete o alumno e a que se compromete a familia.  En casos moi concretos, cando á familia sexa practicamente imposible involucrala, podemos asinar o compromiso só o alumno e a titora.
Axudas concretas que se poden prestar:

· Dedicar un pequeno tempo da hora de titoría a organizar o material: apuntamentos por materias, a mochila,...

· Entregar semanalmente unha copia do calendario mensual, que asinará a titora e deberá vir asinado polas familias.

· Asignar a un alumno con dificultades de planificación un compañeiro que ao final do día lle preste a súa axenda para que poida revisar se ten todas as tarefas anotadas.

· Pedir informes quincenais ao profesorado sobre o traballo diario e pasarllos ás familias.

· O alumnado con dificultades de organización e planificación, adoitan ter problemas para cambiar rapidamente de tarefa, polo que é conveniente que marquemos claramente que cambiamos de actividade: agora imos facer exercicios, ou agora imos tomar nota das tarefas para casa. Asegurarémonos que todo o alumnado está enterado, cambiando o ton de voz, incluso poñendo unha man no ombreiro daquel alumnado con máis dificultades.

· Este alumnado necesita supervisión constante, debemos evitar que na supervisión só nos centremos nos aspectos negativos; é preciso, valorar e felicitar polos logros por pequenos que sexan.

· Tamén sería conveniente, quincenalmente, revisar o que fixemos ben e que deberíamos mellorar, para que o alumnado teña claro o que se quere de el e poida ir regulando as súas estratexias.
MODELO DE CONTRATO FAMILIA – ESCOLA


IDENTIFICACIÓN DAS PERSOAS QUE SUSCRIBEN O CONTRATO:

VALIDEZ DO ACORDO:  Dende o ............................. ata o .........................
REVISIÓN DO ACORDO: ..................................................
ACORDOS DAS PARTES
Familia
· Manter unha comunicación fluída coa titora nos prazos establecidos

· Dedicar un tempo cada día a revisar a axenda do seu fillo/a, dialogando con el sobre o que fixo, as dificultades atopadas,...

· Asinar o calendario mensual que lle enviará a titora.

· Comprobar que leva a clase o material necesario.

· Axudar ao meu fillo a elaborar un horario diario de estudio e supervisalo.

· Outros:

Titor/a
· Manter unha comunicación fluída coas familias nos prazos establecidos

· Facer un seguimento e comunicar á familia os progresos e dificultades no rendemento académico e na conduta.

· Enviar semanalmente  (indicar o día), ............., o calendario mensual asinado.

· Outros:

Alumno/a
· Establecer, xunto coa miña familia, un horario diario dedicado ao estudio e permitir que mo supervisen.

· En clase, tomar nota das tarefas que me encomendan.

· Mostrar a axenda á miña familia cada día.

· Entregar o calendario mensual á miña familia, cando mo entregue a titora e levalo asinado de volta a clase.

· Preparar a mochila o día anterior, revisando o horario e a axenda.

· Comentar coa titora calquera incidencia.

· Outros:

DATA E SINATURAS
	ALUMNO/A
	FAMILIA
	TITORA


A  ASEMBLEA

A asemblea debe ser un espazo para a comunicación e o debate, tamén para a busca de solucións. O profesor/a moderará as intervencións, facilitará os asuntos a debater, en forma de preguntas, recollerá a síntese das intervencións.

É importante unha disposición da aula na que todos se poidan ver para facilitar a comunicación, por exemplo, en forma de U.




NORMAS PARA UN BO FUNCIONAMENTO DA ASEMBLEA


Respectaremos o turno de palabra: mentres fale un compañeiro escoitaremos


Non nos burlaremos do que diga outro compañeiro/a


Non usaremos palabras malsoantes nin descualificacións cara a outras persoas: compañeiros/as ou profesorado


Falaremos non ton de voz moderado para expresar a nosa opinión sobre o asunto que se estea a tratar.





PREGUNTAS PARA FOMENTAR O DEBATE NA ASEMBLEA:


Que dificultades atopades no estudio na ESO, nas clases?


Que dificultades atopades no estudio na ESO, na casa?


Que carencias credes que tedes para estudar, non de saber cousas senón de non saber organizarnos para estudar?





PREGUNTAS PARA A BUSCA DE SOLUCIÓNS:


Que axuda necesitariades para mellorar no estudio?


Que podes facer ti para mellorar?


Como pode mellorar o grupo-clase?





Han de ser propostas concretas e realistas. Non do tipo “estudar máis”, “portarme mellor”…; senón, “revisar a axenda todos os días”….














Traeremos a clase todos os días o material necesario para traballar nas materias que nos corresponden ese día.  Para iso, é necesario revisar o horario de clases así como a axenda o día anterior e poñer na mochila todo o que necesitamos.


Na mesa só teremos o material da materia que vaiamos a traballar na sesión.  Ao remate da sesión, gardarémolo na mochila ou na taquilla.


Se o profesor/a explica algo é conveniente tomar notas, sobre todo si escribe algo na pizarra: esquemas, palabras clave,...


Durante as explicacións, preguntarei as dúbidas, levantando a mán.


Se nos dan fotocopias, anotaremos a data e a materia, para poder organizalas mellor.  Igualmente poremos a data e o tema a que aluden, cando tomamos notas, facemos exercicios,...


Aproveitarei o tempo que nos dan na clase para facer as tarefas, preguntar dúbidas,..., canto máis aproveite o tempo na clase, menos  terei que facer na casa.


Anotaremos as tarefas que nos poñen para casa na axenda.  


Revisaremos periodicamente o calendario mensual que está no corcho, para comprobar que temos anotado todos as probas, exames, traballos,..., que están fixados.


Se penso que podo non ter todo anotado, pedireille a un compañeiro que me deixe a súa axenda para comprobalo.


A titora é a persoa clave que pode axudarche ante as dificultades que che vaian xurdindo para estudar.





PAUTAS PARA MELLORAR O ESTUDO NA CASA.


Faremos un horario de estudio, adaptado ás nosas circunstancias.


Estudaremos nun lugar tranquilo e cómodo.


Antes de empezar a estudar, cada día, revisaremos a axenda para comprobar as tarefas para o día seguinte, os vindeiros exames, traballos, lecturas,...


Tamén antes de empezar, todos os días, organizaremos os apuntamentos, fotocopias, todo o material que nos deran ese día, para manter a orde.  Poremos a data se non a ten, arquivaremos no lugar correspondente,...


Agora chega o momento de poñerse a estudar.  Estudar inclúe:


.- Facer exercicios


.- Rematar algunha tarefa iniciada na clase


.- Ler os libros que nos pediron


.- Revisar os apuntamentos, completalos,...


.- Facer algún traballo de investigación que nos pediran


.- Preparar algunha exposición oral, con diapositivas, resumos,...


	- Preparar un exame


Cando rematamos o tempo de estudo, preparamos a mochila para o día seguinte, revisando o horario e a axenda, de xeito que dispoñamos de todo o necesario.








As familias ou representantes legais do alumno/a e o centro educativo, a través da figura do Titor/a, comparten e manifestan mediante o presente contrato que están dispostos a cooperar para estimular e mellorar os hábitos de estudio do alumno/a, a súa autonomía no proceso de ensino-aprendizaxe, así como a expectativa de éxito baseado na súa responsabilidade e esforzo. 


 O alumno/a coñece os acordos aos que se chega entre o titor/a e  a súa familia e manifesta a súa disposición a colaborar.





FAMILIA / REPRESENTANTES LEGAIS:


D./Dª.........................................................................................................., en calidade de


__ pai, __nai, __representante legal do alumno/a ....................................................................,


do curso ...............


CENTRO EDUCATIVO:


D./Dª.................................................................................................................., en calidade de titor/a do alumno.


ALUMNO/A: ...................................................................................................., matriculado neste centro no curso e grupo .........................








Departamento de Orientación

Titoría

IES Monte Carrasco


